
Starfsáætlun Bæjarbóls 2019-2020 

Umsögn foreldraráðs 

Starfsáætlun leikskólans hefur verið kynnt fyrir foreldraráði. Áætlunin er í góðu samræmi við stefnu 

og áherslur leikskólans. Íþróttafræðingur sér um skipulagða hreyfingu fyrir börnin ásamt því að 

gönguferðir og útivera er reglulega á dagskrá sem er vel við hæfi í heilsuleikskóla. Mikið er unnið 

með hópastarf, þemu og samverustundir. Börnin fá viðfangsefni sem henta sínum aldri og þroska og 

er skipulagið til fyrirmyndar. Nýjungar þennan veturinn var að taka inn yngri börn, það þurfti bæði að 

aðlaga starfsfólk og húsnæði að þeirri breytingu. Það hefur gengið ágætlega en m.a. var sett upp 

útisvæði fyrir framan húsnæði með bráðabirgða girðingu svo börnin geta notið útiveru flesta daga. 

Markmið leikskólans varðandi foreldrasamstarf er góð. Það er bæði virkt foreldrafélag og foreldraráð 

sem eru með reglulega fundi. Leikskólinn og kennarar skólans sinna upplýsingagjöf til foreldra vel, 

þar má nefna vikupósta frá deildum, upplýsingamiðlun í gegnum Karellen, upplýsingatöflur við deildir 

og foreldrasamtöl 2x á ári. Einnig kemur mánaðarlegt fréttarbréf frá leikskólastjóra með hagnýtum 

upplýsingum og mikilvægum dagsetningum fyrir þann mánuðinn. Námskeið og fræðsla til 

starfsmanna er með ágætum.  

Vel hefur gengið að manna í stöður fyrir veturinn og almenn ánægja virðist vera hjá starfsfólki. 

